
Төрөөбүт дойдугун эн таптаа!  Б.Уһунуускай –Сэки хоһооннорунан монтаж.

Бары-Миэнэ дойдум барахсан

          Оһуор –бичик ойуурдаах,

         Айгыр- силик алаастаах,

        Арылыйар уулардаах

Оҕо- Оо, кэрэтиэн мин дойдум,

         Мин тапталым, мин дьолум,

         Ханна да суох маннык сир

        Аан дойдуга кини биир

Оҕо-Бу бэргэн тыллары эппитэ

        Биһиги биир талааннаах киһибит

       Дойдубут кэрэтин туойан

      Ырыа-хоһоон айбыта.

Оҕо- Кырдьык да кэрэ дойду

         Мин төрөөбүт Хамаҕаттам.

        Ойуур тыата чэлгийэр

        Харыйа, тиит, бэс,хатыҥ мастар суугуннарынан

       Сир аһа ,оҕуруот астара манна баар,

     Сибэкки арааһа манна үүнэр.



Оҕо- Оҕолоор, Чуораанчык сибэкки хайдах баар буолбуттарын билэҕит да ?

Былыр-былыр таҥара дьиэлэрин туппуттар, уонна куолакал иилбиттэр, биир 
таҥара дьиэтигэр куолукал тиийбэтэх, ону таҥара көрөн Аанньалынан биир 
күөх кырааскалаах куолакалы ыыппыт. Аанньал аарыма куолукалы аҕалан 
истэҕинэ абааһы уола көрсүбүт уонна куолакалы былдьаары гыммыт. 
Аанньал биэрбэтэх охсуһуу буолбут. Аанньал куолакалы ыһыктан кэбиспит, 
сиргэ үлтү түһэн, ол кыырпахтара буорга батары түһэн, түспүт сирдэриттэн 
күп-күөх, нап-нарын чуораанчык сибэккилэр үүммүттэр.

Үҥкүү:  “Чуораанчык сибэккилэр”.

Оҕо-Күһүн буолан от-бурдук

         Хомулунна барыта,

         Сир ыаммыт ынах курдук

         Дуоһуйбуттуу уоскуйда.

Оҕо- Дойдубутугар үүнэр оҕуруот астарын  таайын ,аатын ааттаан.

Оҕо- Ньолбоҕор быһыылаах,

          Ньуп-ньулуун амтаннаах,

         Туустаах ууга умустар-

         Туйгун ас аатырар  (Оҕурсу)

Оҕо-Сүүс халааты эринэн,

         Сүүс таҥаһы үллүктэнэн,

         Оҕуруокка олорор

         Олус дьикьти оҕонньор. (Хаппыыста)



Оҕо- Таһырдьа туран көҕөрөр,

         Дьиэҕэ киирэн кытарар,

        Амтаннаах уунан туолар,

        Араас аһы тупсарар (Помидор)

Оҕо-Буортан хостоон ылаллар,

        Быһаҕынан да буолбатар,

        Бокуонньук да буолбатар,

        Бука бары ытыыллар (Луук)

Оҕо- Хас да харахтаах,

         Хара буорга уйалаах,

        Иккис килиэп диэн ааттаах

        Амтанынан да ааттаах. (Хортуоска)

Оҕо- Дойдум миэнэ ойуур отоно буһан

        Дьэргэйдэ оһуор анньа,

        Минньигэһиэн барахсан-

       Саахара суох барыанньа

Оҕо- Үргүүбүт үлүмнэһэ,

         Хара тыабыт кэрэ баайа,

         Күп-күөх сугуну,

        Кып-кыһыл уулаах отону.



Оҕо- Онтон өрүспүт биэрэгэр

          Кыыһар кыһыл хаптаҕас, 

          Битэмиинэ элбэҕинэн

          Доруобуйаны тупсарар.

Оҕо- Атырдьах ыйын саҥатыгар

         Моонньоҕону хомуйсар.

        Солуур тыаһа халыгырыыр,

        Ыаҕас тыаһа талыгырыыр.

Ырыа- «Талах ойуур быыһынан”. (Бары)

Оҕо- Чырып-чырып куһаҕан оҕолор уйабын алдьаппыттар, сотору кыракый 
оҕолорум чыычаах буолан ,күөх халлаанҥа күөрэйэ көтөн сылдьыахтаах 
этилэр. Мин олус хомойдум, кэлэйдим.

Оҕо- Оҕолоор, чыычаах уйатын мээнэ алдьатыман.

          Чыычаахтары харыстаан!.

Бары:

Чыычаахтар ыллаатыннар

Сибэккилэр үүннүннэр!

Сир-ийэ ырааһырдын!

Күөх айылҕа чэлгийдин!

Төрөөбүт дойдугун эн таптаа!

Баар буоллун өрүү күн!

Баар буоллун өрүү халлаан!

